
一、初發菩提心有七因緣

問曰：初發心
是諸願根本，云何為初發心？ 

答曰：初發菩提心　或三四因緣
眾生初發菩提心
，或以三因緣，或以四因緣，如是和合有七因緣，發阿耨多羅三藐三菩提心。

（一）、總說七因緣

問曰：何等為七？

答曰：一者諸如來，令發菩提心；（35b）二見法欲壞，守護故發心；
三於眾生中，大悲而發心；四或有菩薩，教發菩提心；

五見菩薩行，亦隨而發心；或因布施已，而發菩提心；

或見佛身相，歡喜而發心；以是七因緣，而發菩提心。

（二）、別釋七種發菩提心

1、佛教令發心
佛令發心者：佛以佛眼觀眾生，知其善根淳熟，堪任能得阿耨多羅三藐三菩提。如是人者，佛教令發心，作是言：「善男子來！今可發心當度苦惱眾生。」

2、見法欲壞，為守護故發心

或復有人生在惡世，見法欲壞，為守護故，發心作是念：「咄哉！從無量無邊百千萬億阿僧祇劫來，唯有一人，二處行
，出三界，四聖諦大導師，知五種法藏
，脫於六道，有七種正法
大寶，深行八解脫
，以九部經
教化，有十大力
，說十一種功德
，善轉十二因緣相續，說十三助聖道法，有十四覺意
大寶，除十五種貪欲
，并得十六心無礙解脫
，出十六地獄
眾生，及身十七
具足，十八不共法
，善分別十九住果人
，善知分別學人
、阿羅漢、辟支佛、諸佛，二十根
是。」
大悲心者：是大將主、大眾主、大醫王、大導師、大船師，久乃得是法；行難行苦行，乃得是法。而今欲壞，我當發阿耨多羅三藐三菩提心，厚種善根得成佛道，令法久住無數阿僧祇劫。又行菩薩道時，護持無量諸佛法故勤行精進。

3、見眾生受諸苦惱，以大悲故發菩提心
或復有人見眾生苦惱可愍，無救、無歸，無所依止，流轉生死險難惡道。有大怨賊諸惡虫獸，生死恐怖諸惡鬼等。常有（35c）憂悲苦惱刺蕀，恩愛別離怨會深坑。喜樂之水甚為難得，大寒大熱獨行其中。曠絕無蔭，難得度脫，眾生於中多諸怖畏，無有救護將導之者。見如是眾生，入此生死險惡道中，受諸苦惱，以大悲故發阿耨多羅三藐三菩提心，作是言：「我當為無救作救、無歸作歸、無依作依。我得度已當度眾生，我得脫已當脫眾生，我得安已當安眾生。」

4、菩薩教發菩提心

復有人但從人聞，以信樂心等發無上道心，作是念：「我當
修善法不斷絕故，或墮必定得無生法忍。集諸福
德善根淳熟故，或值諸佛或值大菩薩，能知眾生諸根利鈍，深心本末，性欲差別，善知方便，為般若波羅蜜所護，能作佛事者知我發願，善根成熟故令住必定。若無生法忍
，是諸菩薩在第七
、第八、第九、第十地，如佛善知眾生心力，教令發心；不以但有信樂力等教令發心。」

5、見菩薩行道亦隨而發心

復有人見餘菩薩行道，修諸善根，大悲所護，具足方便，教化眾生。不惜身命，多所利益。廣博多聞，世間奇特人中標勝。疲苦眾生為作蔭覆。安住布施、持戒、忍辱、精進、禪定、智慧，慚愧、質直、柔軟、調和。其心清淨深樂善法，見如是人而作是念：「是人所行我亦應行，所修願行我亦應修；我為得是法故，當發是願。」作是念已，發無上道心。

6、因布施已而發菩提心

復有人行大布施，施佛及僧；或但施佛以飲食、衣服等。是人因是布施，念過去諸菩薩能行施者，韋藍摩
、韋首多羅
、薩婆檀
、尸毘王
等，即發菩提心：「以此施福，迴向阿耨多羅三藐（36a）三菩提。」
7、見佛身相歡喜而發心

復有人若見若聞佛三十二相
──（1）、足下平
（2）、手足輪
（3）、指網縵
（4）、手足柔軟
（5）、七處滿
（6）、纖長指
（7）、足跟廣
（8）、身傭
直
（9）、足趺
高平
（10）、毛上旋
（11）、伊泥[跳-兆+尃]
（12）、臂長過膝
（13）、陰馬藏
（14）、身金色
（15）、皮軟薄
（16）、一一孔一毛生
（17）、眉間白毫
（18）、上身如師子
（19）、肩圓大
（20）、腋下滿
（21）、得知妙味
（22）、身方如尼拘樓陀樹
（23）、頂有肉髻
（24）、廣長舌
（25）、梵音聲
（26）、師子頰
（27）、四十齒
（28）（29）（30）、齊、白、密緻
 (31)、眼睛紺青色
 (32)、睫如牛王
等相，心則歡喜作是念：「我亦當得如是相，如是相人所得諸法我亦當得，即發阿耨多羅三藐三菩提心。」

※結
以是七因緣發菩提心。 
二、七因緣發菩提心盡當成就否

（一）、或有成、有不成

問曰：汝說七因緣發菩薩心為皆當成？有成、有不成？

答曰：是不必盡成，或有成、有不成。

（二）、明成與不成

問曰：若爾者應解說。

答曰：

1、佛所教、為護法、憐愍眾生故發心，必定得成就；其餘四心者，不必皆成就

於七發心中　佛教令發心　護法故發心　憐愍故發心

        如是三心者　必定得成就　其餘四心者　不必皆成就
2、釋成就與不成就之因

是七心中，佛觀其根本，教令發心必得成，以不空言故。

若為尊重佛法為欲守護，
若於眾生有大悲心，

如是三心必得成就；根本深故！

餘菩薩教令發心、見菩薩所行發心、因大布施發心、若見若聞佛相發心，是四心多不成，或有成者；根本微弱故。

�《大方廣佛華嚴經》卷6〈8 賢首菩薩品〉(大正9，433a11-25)：


「菩薩初發意，　直心大功德，　於佛及法僧，　深起清淨信。 


信敬三寶故，　能發菩提心，  不求五欲樂，　寶貨諸財利；　


亦不求自安，　希望世名聞，  滅除眾生苦，　令盡無有餘。


　  誓度斯等類，　菩薩初發心，  常欲令眾生，　離苦永安樂； 


嚴淨一切剎，　供養無量佛，  樂立佛正法，　欲得無上道；  


淨修一切智，　菩薩初發心。


深心淨信不可壞，  恭敬供養一切佛，   尊重正法及聖僧，　信敬三寶故發心。


　  深信諸佛及正法，  亦信菩薩所行道，   正心信向佛菩提，　菩薩因是初發心。」


�《大方廣佛華嚴經》卷37〈33 離世間品〉(大正9，635a24-b5)：「佛子！菩薩摩訶薩，有十種發菩提心因緣。何等為十？所謂教化成熟一切眾生發菩提心因緣。除滅一切眾生苦發菩提心因緣。與一切眾生種種快樂發菩提心因緣。除滅一切眾生愚闇發菩提心因緣。與一切眾生佛智發菩提心因緣。恭敬供養一切諸佛發菩提心因緣。隨如來教令佛歡喜發菩提心因緣。見佛色身相好發菩提心因緣。入一切佛智發菩提心因緣。顯現佛力無畏發菩提心因緣。佛子！是為菩薩摩訶薩十種發菩提心因緣。」


《勸發菩提心集》卷1(大正45，378c25-29)：「次說發菩提心因緣云：若諸菩薩親近善知識，供養諸佛，修集善根，志求勝法，心常柔和，遭苦能忍，慈悲淳厚，深心平等，信樂大乘，求佛智慧，若人能具如是十法，乃能發阿耨菩提之心。」


� 二處行：指自利、利他。參見瓜生津隆真《十住毘婆沙論（Ⅰ）》p.128。


瓜生津隆真譯《十住毘婆沙論》I （《新國釋大藏經》釋經論部12，p.66-67）註為「自利行與利他行」，但不知依據為何。然依文義，「二處行」並非二種行，而應是行於二處之意。如此，則於二法中，或福、慧，或見道、修道，亦皆似並無不可。


� 五種法藏：《十住毘婆沙論》卷9〈20 念佛品〉(大正26，69 b18-21)：「是諸佛者於無量無邊百千萬億


不可思議不可計劫修習功德，善能守護身、口、意業，於過去、未來、現在、無為、不可說五藏法中，


悉斷諸疑。」


《十住毘婆沙論》卷10〈22 四十不共法中難一切智人品〉(大正26，75 b28-c1)：「凡一切法有五法藏，所謂過去法、未來法、現在法、出三世法、不可說法。唯佛如實遍知是法。」


� 七種正法：指七覺支：《中阿含經》卷21〈2 長壽王品〉(大正01，565b11-12)：「七覺支：念覺支、擇法、精進、喜、息、定、捨覺支。」參見瓜生津隆真《十住毘婆沙論（Ⅰ）》p.128。


� 八解脫：《阿毘達磨集異門足論》卷18〈9 八法品〉(大正26，443a26-b6)：「八解脫者，云何為八？答：若有色觀諸色，是第一解脫。內無色想觀外諸色，是第二解脫。淨解脫身作證具足住，是第三解脫。超一切色想滅有對想，不思惟種種想，入無邊空空無邊處具足住，是第四解脫。超一切空無邊處，入無邊識識無邊處具足住，是第五解脫。超一切識無邊處，入無所有無所有處具足住，是第六解脫。超一切無所有處，入非想非非想處具足住，是第七解脫。超一切非想非非想處，入想受滅身作證具足住，是第八解脫。」


� 九部經：印順導師著：（《原始佛教聖典之集成》p.476）：「九分教」與「十二分教」，舊譯為「九部經」與「十二部經」。「十二分教」的名目，玄奘譯為：「契經」、「應頌」、「記說」、「伽陀」、「自說」、「因緣」、「譬喻」、「本事」、「本生」、「方廣」、「希法」、「論議」。「九分教」，就是十二分中的九分，雖有多種的不同傳說，依據較古的傳說，應以「契經」、「應頌」、「記說」、「伽陀」、「自說」、「本事」、「本生」、「方廣」、「希法」──九分為正。


� 十大力：《十住毘婆沙論》卷1〈2 入初地品〉(大正26，24b23-c3)：「問曰：何等是佛十力？答曰：佛悉了達一切法因果名為初力，如實知去、來、今所起業果報處名為二力，如實知諸禪定三昧分別垢、淨、入出相名為三力，如實知眾生諸根利，鈍名為四力，如實知眾生所樂不同名為五力，如實知世間種種異性名為六力，如實知至一切處道名為七力，如實知宿命事名為八力，如實知生死事名為九力，如實知漏盡事，名為十力。為得如是佛十力故，大心發願即入必定聚。」


� 十一種功德：待考。瓜生津隆真譯《十住毘婆沙論》I （《新國釋大藏經》釋經論部12，p.66-67）註為「法智、比智、他心智、世智、苦智、集智、滅智、道智、盡智、無生智、如實智。」十一智解釋參見《大智度論》卷23(大正25，232c-234a)。


� 十四覺意：《成實論》卷12〈165 初禪品〉(大正32，341a6-15)：「如七覺意得時節故名十四覺意。是中說有身猗心猗，而實無身猗，但心樂故身亦受樂，喜亦如是。初來在身名為喜，樂喜初得相故名為樂，後但名喜以時異故，又無別猗法。但喜生時身心無麁重法，柔軟調適故名曰猗。如病四大滅，無病四大生，是人名樂，猗亦如是。又於除滅中亦說名猗，如經中說，諸行次第滅，如入初禪語言滅，乃至入滅盡定諸想受滅，是故無別猗法。」


� 十五種貪欲：《法界次第初門》卷1(大正46，667c20-23)：「一貪毒：引取之心名之為貪。若以迷心對一切順情之境，引取無厭，即是貪毒。歷三界五行，十五貪使並是貪毒，但上二界煩惱既薄故，別受愛名。」


註：三界五行：高麗沙門諦觀錄《四教儀註彙補輔宏記》卷4(大正57，775 c6-7 // Z 2:7，226c4-5 // R102，452a4-5)：「法苑言：四諦、修道，名為五行。以見惑中苦、集、滅、道為四行，思惑為一行。」


按：修惑 (即思惑)有貪、瞋、痴、慢四種。


� 十六心無礙解脫：《大智度論》卷83〈69 大方便品〉(大正25，641a15-18)：「一切見學無學等諸見，行者十六行，善知須陀洹者人也，須陀洹道者見諦道也。須陀洹果第十六心心數法及無漏戒等諸法，乃至佛亦如是。」


� 十六地獄：請參考《十住毘婆沙論》卷1〈1 序品〉(大正26，21 a17-18)：十六地獄指：八寒、八熱地獄。 參見瓜生津隆真《十住毘婆沙論（Ⅰ）》p.129。


� 身十七具足：按厚觀法師對「三界六道」圖表的分析，除去阿修羅及地獄，十七身即是餓鬼、畜生、人、六欲天、四禪天、四無色界天。另參考楊白衣所著的《俱舍要義》，第78頁~80頁。


� 十八不共法：《大智度論》卷26〈1 序品〉(大正25，247 b11-19)：「十八不共法者：一者、諸佛身無失，二者、口無失，三者、念無失，四者、無異想，五者、無不定心，六者、無不知已捨，七者、欲無減，八者、精進無減，九者、念無減，十者、慧無減，十一者、解脫無減，十二者、解脫知見無減，十三者、一切身業隨智慧行，十四者、一切口業隨智慧行，十五者、一切意業隨智慧行，十六者、智慧知過去世無礙，十七者、智慧知未來世無礙，十八者、智慧知現在世無礙。」


�《俱舍論》卷23謂住果是：指聲聞、緣覺之聖者，各安住於所證之果位，不更進求勝道。一般聖者之分，如《大智度論》卷22說：學人十八，無學人有九。此中說十九住果人，原意不明。或者是十八學人再加上無學阿羅漢果，即是十九住果人。關於十八學人之說，經論所說不一。如：


(1)《中阿含》卷30〈福田經〉(大正1，616a)謂：隨信行、隨法行、信解、見至、身證、家家、一間、預流向、預流果、一來向、一來果、不還向、不還果、中般、生般、有行般、無行般、上流般。


(2)《順正理論》卷65(大正29，696b)謂說一切有部所說為：預流向、預流果、一來向、一來果、不還向、不還果、阿羅漢向、隨信行、隨法行、信解、見至、家家、一間、中般、生般、有行般、無行般、上流般。


(3)《成實論》卷1〈分別賢聖品〉(大正32，245c)：隨信行、隨法行、隨無相行、須陀洹、行斯陀含、斯陀含、行阿那含、阿那含、中陰滅者、有生有滅者、有不行滅、有行滅者、有上行至阿迦尼吒滅者、有至無色處者、有轉世者、信解脫、見得、身證，為十八有學。


� 學人：指有學聖者。


� 二十根：《大智度論》說二十二根。《大智度論》卷83〈69 大方便品〉(大正25，641a18-21)：「善知諸根者：善分別二十二根，有人言觀可度眾生根有利鈍，具足者可度，不具足者未可度。」


《眾事分阿毘曇論》卷4〈6 分別攝品〉(大正26，646b19-22)：「二十二根：謂眼根、耳根、鼻根、舌根、身根、男根、女根、命根、意根、樂根、苦根、喜根、憂根、捨根、信根、精進根、念根、定根、慧根、未知當知根、已知根、無知根。」


� 當＝常【宋】【元】【明】【宮】。（大正26，35d，n.3）


� 福＝功【宋】【元】【明】【宮】。（大正26，35d，n.4）


� 法忍＝忍法【宋】【元】【明】【宮】。（大正26，35d，n.5）


� 案：般若系與華嚴系「無生法忍」地判有別：《摩訶般若波羅蜜經》卷6〈20 發趣品〉(大正08，257a27-b20)：指第七地。《大方廣佛華嚴經》卷25〈22 十地品〉(大正09，562a18-b2)：指第八地。


�韋藍摩：梵VelAma。本論卷5提到憶念諸大菩薩時，亦列有「韋藍菩薩」。《大智度論》卷33 ( 大正25，304c) ：如韋羅摩菩薩十二年布施已，莊飾乳牛七寶缽及婇女各有八萬四千，及諸餘物飲食之屬不可勝數。《六度集經》卷2 (大正3，12a-b)作「維藍梵志」。《根本說一切有部毘奈耶藥事》卷15，(大正24，75c)作「尾濫大王」。


�韋首多羅：梵Vessantara。《大智度論》卷33 ( 大正25，304c)：「如須帝[(匕/示)*(入/米)]拏菩薩，下善勝白象施與怨家，入在深山，以所愛二子施十二醜婆羅門，復以妻及眼施化婆羅門。爾時地為大動天為雷震，空中雨花。」見《菩薩本行經》卷上-卷中〈一切持王子品〉(大正3，57c-60)，卷下(大正3，119b6-7)說：「須大拏太子時，二兒及婦持用布施。」另見《六度集經》卷2〈須大拏經〉(大正3，7c-11a)。


� 薩婆檀：梵Abbadatta。《大智度論》卷33( 大正25，304c)：「薩婆達多王，自縛其身施婆羅門。」此或是《菩薩本行經》卷中〈月光王品〉(大正3，62c-64c)。《六度集經》卷1(大正3，1b-c)所說薩婆達王為菩薩本生以身代鴿之事，此事本論卷6明說是尸毘王。


� 尸毘：梵Sivi。《菩薩本行經》卷2，(大正3，119a)：「佛為尸毘王時，為一鴿故，割其身肉，興立誓願，除去一切眾生危嶮。」本論卷6：「如尸毘王以身代鴿。」《大智度論》卷33 ( 大正25，304c)：「如尸毘王，為一鴿故，自持其身以代鴿肉。」另參見《大智度論》卷4(大正25，87c-88c)。


� 此文中只列出三十相。可參考以下所列之經論，有詳細地說明佛之三十二相。《大智度論》卷88〈78 四攝品〉(大正25，681a2-24)，《十住毘婆沙論》卷9〈20 念佛品〉(大正26，69a5-24)，《大般若波羅蜜多經》卷531 (大正7，726a4-b16)，《大方廣佛華嚴經》卷28〈入不思議解脫境界普賢行願品〉(大正10，788c3-17)，《大方便佛報恩經》卷7〈9 親近品〉(大正03，164c13-28)，在《中阿含經》卷11〈6 王相應品〉(大正01，493a24- 494b7)：中有詳細說明三十二相之內容。


� 足下平：《中阿含經》卷11〈6 王相應品〉(大正01，493c19-20)：「大人足安平立，是謂大人大人之相。」


� 手足輪：《中阿含經》卷11〈6 王相應品〉(大正01，493c20-22)：「大人足下生輪。輪有千輻。一切具足。是謂大人大人之相。」


� 指網縵：《中阿含經》卷11〈6 王相應品〉(大正01，493c27-28)：「大人手足網縵，猶如鴈王，是謂大人大人之相。」


� 手足柔軟：《中阿含經》卷11〈6 王相應品〉(大正01，493c28-29)：「大人手足極妙柔弱軟敷，猶兜羅華，是謂大人大人之相。」


� 七處滿者：《中阿含經》卷11〈6 王相應品〉(大正01，494a11-12)：「七處滿者：兩手、兩足、兩肩及頸，是謂大人大人之相。」


� 纖長指：《中阿含經》卷11〈6 王相應品〉(大正01，493c22-23)：「大人足指纖長，是謂大人大人之相。」


� 足跟廣：《中阿含經》卷11〈6 王相應品〉(大正01，493c23)：「大人足周正直，是謂大人大人之相。」


� 傭2〔ㄔㄨㄥ〕均；公平。（《漢語大詞典（一）》p.1656）


� 身傭直：《中阿含經》卷11〈6 王相應品〉(大正01，493c25-26)：「大人足兩踝傭，是謂大人大人之相。」


� 足趺：腳面，腳背。《醫宗金鑒‧正骨心法要旨‧跗骨》：“跗者足背也，一名足趺，俗稱腳面，其骨乃足趾本節之骨也。”（《漢語大詞典（十）》p.423）


� 足趺高平：《中阿含經》卷11〈6 王相應品〉(大正01，493c24-25)：「大人足跟踝後兩邊平滿，是謂大人大人之相。」


� 毛上旋：《中阿含經》卷11〈6 王相應品〉(大正01，493c26-27)：「大人身毛上向，是謂大人大人之相。」


� 伊泥[跳-兆+尃]：《中阿含經》卷11〈6 王相應品〉(大正01，494a4-5)：「大人鹿[2][蹲-酋+(十/田/ㄙ)]腸，猶如鹿王，是謂大人大人之相。」[2][[跳-兆+專] >[蹲-酋+(十/田/ㄙ)]]＝腨【宋】【元】【明】。


伊尼延腨相，巴利語eṇijaṅgha。腨字，又作膊、[跳-兆+專]，為脛之義；腨相，概指足膝、足脛、腿肚等膝以下之線條，纖圓柔宛。據慧苑音義卷下所載，伊尼延，乃鹿之名，其毛多色黑，腨形傭纖，長短得所；眾鹿之中又以鹿王為最勝，故以之比喻佛相。（《佛光大辭典》p.2152）


[跳-兆+尃]，同「腨」。脛骨後肉，俗稱「腿肚子」，參考遠東《漢語大字典》第六冊，3733頁。


� 臂長過膝：《中阿含經》卷11〈6 王相應品〉(大正01，494a8-9)：「大人身不阿曲，身不曲者：平立申手以摩其膝，是謂大人大人之相。」


� 陰馬藏：《中阿含經》卷11〈6 王相應品〉(大正01，494 a5-6)：「大人陰馬藏，猶良馬王，是謂大人大人之相」。另參見《佛光大辭典(一)》p.508.2：陰馬藏又作馬陰藏相、陰馬藏相、象馬藏相。即男根密隱於體內如馬陰（或象陰）之相。此相係由斷除邪婬、救護怖畏之眾生等而感得，表壽命長遠，得多弟子之德。


� 身金色：《中阿含經》卷11〈6 王相應品〉(大正01，494a9-10)：「大人身黃金色，如紫磨金，是謂大人大人之相。」


� 皮軟薄：《中阿含經》卷11〈6 王相應品〉(大正01，493c29- 494a1)：「大人肌皮軟細，塵水不著，是謂大人大人之相。」


� 一一孔一毛生：《中阿含經》卷11〈6 王相應品〉(大正01，494a1-3)：「大人一一毛，一一毛者：身一孔一毛生，色若紺青，如螺右旋，是謂大人大人之相。」


� 眉間白毫：《中阿含經》卷11〈6 王相應品〉(大正01，494a25-26)：「大人眉間生毛，潔白右縈，是謂大人大人之相。」


� 上身如師子：《中阿含經》卷11〈6 王相應品〉(大正01，494a12-13)：「大人其上身大，猶如師子。」


� 肩圓大：《中阿含經》卷11〈6 王相應品〉(大正01，494 a15-16)：「大人兩肩上連，通頸平滿，是謂大人大人之相。」


� 腋下滿：《中阿含經》卷11〈6 王相應品〉(大正01，494a14-15)：「大人脊背平直，是謂大人大人之相。」


� 得知妙味：《中阿含經》卷11〈6 王相應品〉(大正01，494 a17-18)：「通味第一味，是謂大人大人之相。」


� 身方如尼拘樓陀樹：《中阿含經》卷11〈6 王相應品〉(大正01，494a6-7)：「大人身形圓好，猶如尼拘類樹[Ngrodha. Nigrodha.]。上下圓相稱，是謂大人大人之相。」


� 頂有肉髻：《中阿含經》卷11〈6 王相應品〉(大正01，494a23-25)：「大人頂有肉髻。團圓相稱。髮螺右旋。是謂大人大人之相。」


� 廣長舌：《中阿含經》卷11〈6 王相應品〉(大正01，494a19-21)：「大人廣長舌，廣長舌者：舌從口出遍覆其面，是謂大人大人之相。」


� 梵音聲：《中阿含經》卷11〈6 王相應品〉(大正01，494a18-19)：「大人梵音可愛，其聲猶如加羅毘伽，是謂大人大人之相。」


� 師子頰：《中阿含經》卷11〈6 王相應品〉(大正01，494a13-14)：「大人師子頰車，是謂大人大人之相。」


� 四十齒：《中阿含經》卷11〈6 王相應品〉(大正01，494a16-18)：「大人四十齒牙。」


� 齊白密緻：《中阿含經》卷11〈6 王相應品〉(大正01，494a17)：「平齒、不踈齒、白齒。」


� 眼睛紺青色：《中阿含經》卷11〈6 王相應品〉(大正01，494a22-23)：「大人眼色紺青，是謂大人大人之相。」


� 睫如牛王：《中阿含經》卷11〈6 王相應品〉(大正01，494 a21-22)：「大人承淚處滿，猶如牛王，是謂大人大人之相。」


� 不分卷【宋】【元】【明】【宮】。（大正26，36d，n.1）

